
Gamesak Aoizen haize-errotentzako palak fabrikatzeko instalazio berria irekiko duela iragarri du Sanz Lehendakariak
Proiektuak 64 milioi euroko inbertsioa barne hartzen du, eta 25 langilerekin hasiko du bere jarduera, zenbateko hori 400 lagunetara gehitu badaiteke ere.
Asteartea, 2008ko maiatzak 13.  Nafarroako Gobernuko Lehendakari Miguel Sanz Sesma jaunak gaur iragarri duenez, haize-errotentzat palak fabrikatuko dituen enpresa bat ezarriko da Aoizko udalerrian, Gamesa Corporación Tecnológica enpresak sustatuta. Proiektuak 64 milioi euroko inbertsioa barne hartzen du, eta 25 lanpostu sortuko ditu hasiera batean, zenbateko hori 400 lagunetara gehitu badaiteke ere.
Iragarpen hori egiteko prentsaurrekoan, Sanz Lehendakariarekin batera izan da Guillermo Ulacia Arnaiz jauna ere, Gamesa Corporación Tecnológica-ko Presidente eta Kontseilari Delegatua. Haize-errotentzako palak egingo dituen fabrika berri hori Aoizko industrialde berrian kokatuko da. 62 milioi euroko inbertsioa egingo du Gamesak, enpresa horrek Nafarroan inoiz garatu duen industria-proiekturik eta garrantzitsuena, beraz. 
Gamesak etorkizunean Aoizen izango dituen instalazio horien balio teknologiko handia azpimarratu du Sanz Lehendakariak; enpresa horretan, izan ere, enpresa-talde horrek dituen potentzia handieneko  haize-errotei zuzenduriko punta-puntako palak fabrikatuko dira. Bestalde, Guillermo Ulaciak adierazi duenez, hasiera batean prototipoak baino ez dira fabrikatuko Aoizko instalazioan; aurrerago, hala ere, palak seriean egingo dituen produkzio-zentroan bilakatu, eta mundu mailako merkatu desberdinak hornituko ditu. 
Bere lehen parte-hartzean, Sanz Lehendakariak modu oso positiboan baloratu du Foru Komunitatean jarduera berri bati ekin eta bere presentzia indartzeko Gamesak erakutsi duen interesa.  Miguel Sanz jaunak adierazi duenez, parke eolikoetarako palak diseinatu, fabrikatu eta banatzen dituen mundu mailako liderra da erakunde hori, gaur egun.  
Era berean, Sanz Lehendakariak, Kontseilari Delegatu jaunak nahiz Gamesak berak, Aoizko instalazio berri hau eraikitzeko Nafarroako Gobernuak emandako lankidetza eskertu dute; horri esker, izan ere, laguntza fiskalen onurez gozatzeaz gain, legez ezarritako inbertsio eta enplegua sustatzea ere lortuko da. 
Gamesaren pala berria, Aoizen. 
Pasa den urtearen azken aldera, mundu mailan ordura arte ezarritako megavolt eolikoen potentzia osoa 94.000 MW-koa zen.  Urtean %20ko hazkundearekin, aurreikuspenen arabera 2012rako 290.000 MW inguru instalatuko dira, hau da, 200.000 MW-tik gora 5 urteren buruan. 

Turbina eolikoen mundu mailako merkatuan, multi-megawatt deritzen makinen aldeko joera dago; horrek esan nahi du, 2 megavolteko edo gehiagoko potentzia unitateko.  Izan ere, Gamesak 2007an salduta haize-erroten %73ak 2 MW-eko G8x haize-errotak ziren. 
Garapen teknologikoaren eraginez, geroz eta indar handiagoko haize-erroten aldeko joera dago, eta hori argi islatzen da Gamesak Aoizen egingo duen instalazio berrian; bertan, unitate bakoitzeko 4,5 MW dituen G10x  modeloa eraikiko da Diseinu eta teknologia propiodun haize-erroten proiektu berri honek hobekuntzak baino ez ditu ekarriko: 2.0 MW-eko  Gamesa G8X modeloan erabilitako garraiorako ekipo eta tresneria berdina erabiliko denez, izan ere, murriztu egingo da energia produzitzeko behar den energiaren kostua. Beste erronka teknologikoetako bat, on-shore (lurreko parke eolikoak) egokitzapenak izango dira; izan ere, antzeko indarra duten haize-errotak, normalean, itsasoko parke eolikoetan edota off-shore ezartzen dira.  

Gamesak Aoizen eraikiko dituen turbinak moduluka diseinatuta, eta ebakitako pala batez osatuta daude.  Profil aerodinamiko berriari esker, zarata gutxitu eta produkzioa gehitzen du; gainera, tamainaz txikiagoak diren makinen besteko erabilerraztasuna lortu du. 
Hasieran prototipoak eta gero industria mailan fabrikazioa egiteko aukeratu du Gamesak Aoizko industrialdea, Gamesak Sarriguenen duen zentro teknologikotik oso hurbil dagoelako eta prestakuntzadun langileez baliatu daitekeelako.  Instalazioak 87.872 metro koadroko azalera du guztira, eta horietatik 47.720 eraikitzeko izango dira.  Inbertsioa, guztira, 64 milioi eurokoa izango da. Gamesaren produkzio-zentro honek 25 laguni eskainiko die enplegua prototipoak fabrikatzeko lehen fasean, 250 laguni seriean lan egiten hasten denean eta 400 laguni, berriz, instalazioa erabat martxan jartzen denean.  

Gamesa, 1.600 lanpostu Nafarroan

Gamesa Corporación Tecnológica enpresak 1994ean ekin zion haize-errotak fabrikatzeari, eta sektore eolikoan aitzindaria izan zen Espainia mailan.  Hamalau urte hauetan, 1994ean 3 MW saltzetik 2007an 3.289 saltzera pasatu da Gamesa, gaur egun arte guztira 14.000 MW-tik gora saldu dituelarik.  Gamesaren haize-erroten unitateak 2.800 milioi euro fakturatu zituen 2007an. 

 Hasiera-hasieratik Nafarroa izan da konpainia horrek bere jarduera burutzeko aukeratutako lekua eta enpresaren beraren bilakaera teknologikoa gauzatzeko agertokia.  Gamesaren gaur egungo ezagutza-nukleoa konpainiak Sarriguennen duen Berrikuntza Zentroan dago; Francisco Mangado arkitekto nafarrak diseinatu zuen, 8.000 metro koadro ditu, eta 500 lagun inguruk egiten dute lan bertan.  Sarriguenen dago Gamesaren Teknologia Zuzendaritza Nagusiaren egoitza. 

Gaur egun, bost produkzio-zentro ditu Foru Komunitatean: bi Imarcoainen, nacellezko prototipoak eta pala-moldeak egiteko; Gamesa G5x haize-erroten palak egiteko zentro bat, Altsasun; Gamesa G8x haize-errotentzako beste produkzio zentro bat, Tuteran; eta azkenik, Windar dorre eolikoak egiteko zentroa Olazagutian, Gamesak Daniel Alonso Taldearekin duen aliantzari esker.  Guztira, 1.600 lagunek, hau da, Gamesa proiektuaren %24ak Nafarroatik egiten du lan.  

2007an, era berean, 174 milioi euroko balioa duen erosketa egin zien Nafarroako hornitzaileei.  Une honetan, Foru Komunitateko erakunde desberdinekin lankidetza-hitzarmenak garatzen ari da Gamesa.  Horren adibide dugu, esaterako, CENER, zeinekin mundu osoan bakarra den bizitza-proba azeleratuentzako zentro propio bat garatu zuen; edota Nafarroako Unibertsitate Publikoa, Enpresetan Ezartzeko Teknologien Garapenerako Nafarroako Fundazioa (FUNDTAE), IES, Altsasuko Lanbide Prestakuntzako Zentroa, FUNDATIC:  Informazioaren Teknologia Berriak Garatzen laguntzeko Nafarroako Fundazioa edota bestelakoak (AIN, ANEM, CMN, Baluarte, FFER).

